
ԱՇԱԿԵՐՏԻ ՊԱՀԱՆՋՄՈՒՆՔՆԵՐԻ ԲԱՎԱՐԱՐՈՒՄԸ ՈՐՊԵՍ ԿՐԹԱԿԱՆ 

ՀԱՐՄԱՐԱՎԵՏ ՄԻՋԱՎԱՅԻ ԱՊԱՀՈՎՄԱՆ ՊԱՅՄԱՆ 

ԳՅՈՒԼԱՄԻՐՅԱՆ Ջ․ Հ․ 

մանկավարժական գիտությունների դոկտոր, պրոֆեսոր, ՀՊՄՀ 

 

Աբրահամ Մասլոուն անձի ինքնադրսևորման, ինքնակազմակերպման, 

ինքնազարգացման, մասնավորապես՝ ինքնադրսևորման հնարավորությունները դիտարկել է 

նրա պահանջմունքների տեսանկյունից։ Հայտնի և այսօր առավել ևս կարևորված «Մարդու 

պահանջմունքների ստորակարգությունը» բուրգի միջոցով նա ներկայացնում է մարդու 

հիմնական պահանջմունքները՝ կարիքները։ Այս հաջորդականության խախտման կամ 

պահանջմունքներից որևէ մեկի անտեսման դեպքում կխաթարվի անձի զարգացման 

գործընթացը, որովհետև միջավայրը կդառնա ոչ բարենպաստ, ավելին՝ անհարմարավետ։  

 

 

 

 

 

 

 

 

 

 

 

 

 

 

 

 

Դիտարկեք նշված պահանջմունքներն առանձին-առանձին: 

1․ Որևէ սոցիալական խմբի յուրաքանչյուր աշակերտի պատկանելիության 

պահանջմունքի բավարարումը։ Անառարկելի է, որ յուրաքանչյուր ոք ունի որևէ մեծ կամ փոքր 

միջավայրի՝ խմբի մեջ մտնելու, գործունեություն ծավալելու, ստեղծագործելու, ապրելու 

կարիք։ Այդ միջավայրում նա իրեն զգում է անկաշկանդ, ստեղծագործական ավյունով լի, 

ՀԱՐՄԱՐԱՎԵՏ ԿՐԹԱԿԱՆ ՄԻՋԱՎԱՅՐ ԱՊԱՀՈՎՈՂ ՊԱՅՄԱՆՆԵՐՆ ԸՍՏ ԱՇԱԿԵՐՏՆԵՐԻ 

ՊԱՀԱՆՋՄՈՒՆՔՆԵՐԻ 

Որևէ սոցիալական 

խմբի 

պատկանելիության 

պահանջմունքի 

բավարարումը․ 

Երեխաների 

նկատմամբ 

հարգանքը, նրանց 

զգացմունքներով, 

գաղափարներով, 

արժեքներով, 

կյանքով 

հետաքրքրվելը․ 

 

Աշակերտի ազատ 

արտահայտման, 

ինքնադրսևորման, 

ինքնազարգացման և 

ինքնագերազանցման 

պայմանների 

առկայությունը․ 

Աշակերտների 

ճանաչողական 

հետաքրքրություննե

րի ընդարձակման 

խթանումը և այդ 

նպատակով 

հաղթահարելի 

ռիսկերի մղումը 

որովհետև նա ունենում է պատկանելության, հետևաբար՝ ապահովության զգացողություն։ 

Այդպիսի առանձին խումբը մարդու կյանքում, ընտանիքում, մանկապարտեզում, դպրոցում 

ծանոթ տարեկիցների միջավայրն է, որտեղ նա գիտակցում է շրջապատի մարդկանց 

կարևորությունն իր կյանքում։ Այն, թե ինչպես է ինքն ընդունված այդ կոլեկտիվում, ինչպես են 

իրեն վերաբերում կոլեկտիվի անդամները, որքանով են իր կարիքն զգում դասընկերները 

մեծապես կարող են ազդել նրա գործունեության արդյունավետության և ընդհանրապես՝ 

կյանքի որակի վրա։ Աշակերտը դասարանական կոլեկտիվի կարևոր մասն է իրեն զգում, երբ 

գիտակցում է, որ համադասարանցիներն իր կարիքը մշտապես զգում են, երբ դասարանը 

հետաքրքրվում է իրենով, իր ընտանիքով, իր հետաքրքրություններով, ապրումներով։ 

Աշակերտների ինքնագնահատականի բարձրացման, կոլեկտիվում պահանջված լինելու 

զգացողության ձևավորման նպատակներով ուսուցիչները հաճախ են դասարանում կամ 

դպրոցի ճեմասրահում ներկայացնում սպորտային, մշակութային ոլորտներում իրենց 

աշակերտների ձեռքբերումները, կազմակերպում են «Դասը վարում են ծնողները» խորագրով 

հանդիպումներ, դասարանում ստեղծում են անկյուն, որտեղ պարբերաբար ներկայացնում են 

դասարանի աշակերտների ընտանիքներին, նրանց առօրյան, զբաղմունքը, ձեռքբերումները, 

էքսկուրսիաներ են կազմակերպում ծնողների աշխատավայր և այլն։ Իրարից բազմաթիվ 

հատկանիշներով տարբերվող աշակերտների խմբում ուշադրության հավասար բաշխման 

հնարներից մեկը դասարանական միջավայրում յուրաքանչյո՛ւր աշակերտի 

հետաքրքրությունների և պահանջմունքների բացահայտումն է և ներկայացումը՝ նրանց 

տալով այդ մասին խոսելու, արտահայտվելու բազում հնարավորություններ՝ ոչ թե 

մրցակցության, այլ համագործակցության ճանապարհով նպաստելով ուսումնական առողջ 

միջավայրի ստեղծմանը։ ՈՒսումնական և արտաուսումնական պարապմունքների նպատակն 

այդ դեպքում դառնում է ոչ թե մրցակցային (որի դեպքում աշակերտական խմբերը դառնում են 

հակառակորդներ), այլ համագործակցային (որի ժամանակ խմբերը դառնում են 

համախոհներ)։ Ապացուցված է, որ մրցակցային միջավայրում ձևավորում է աշակերտների 

այն համոզմունքը, որ իրենց շրջապատող մյուս աշակերտները) մշտական խոչընդոտներ են 

իրենց հաջողությունների, ձեռքբերումների ճանապարհին, և նրանց պետք է ցանկացած 

ճանապարհով հաղթել [2]։ Այսպիսի մոտեցումը նվազեցնում է մանկական միջավայրում 

երեխաների պաշտպանվածության զգացումը։ Հաղթահարման միակ ելքն այն է, որ ուսուցիչը 

մշտապես առաջնորդվի արդարության և հավասարության սկզբունքներով` նպաստելով, որ 

յուրաքանչյո՛ւր աշակերտ դասարանում իրեն զգա կարողունակ, պիտանի, դրսևորի իր 

ձգտումները և հասնի հաջողությունների։ Այսպիսի միջավայրում աշակերտներն իրենց 

տարեկիցներից սովորաբար աջակցություն են ստանում․ համոզված են, որ 

համադասարանցիները ևս մտահոգված են և ամեն ինչ անում են, որ իրենք նույնպես 

ձեռքբերումներ ունենան, ընդհանուր գործի մեջ իրենց ավանդը ներդնեն, բոլորը միասի՛ն 

վայելեն ձեռքբերումների բերկրանքը։ Նման կրթական միջավայրի ստեղծման և պահպանման 

գործընթացում ուսուցչի աջակցությամբ ստեղծվում է և դասարանից դասարան փոխանցվում 

ավանդույթների համալիր, ընտրվում են դասարանի խորհրդանիշը, կարգախոսը, հիմնը, 

ստեղծվում է դասարանի պատմությունը։ Գործունեության այս ձևերը նպատակին կծառայեն, 

եթե մասնակցեն դասարանի բոլոր աշակերտները, ուսուցիչների հետ որոշումներ ընդունեն, 

համատեղ մշակեն դասարանի կանոնները` աշակերտներին տալով արդարացի, 

բարեկամական քննարկումների, պատասխանատվության, պարտականությունների, 

բարեկամության, իրավունքների դրսևորման հնարավորություններ։ Այսպիսի պայմաններում 

աշակերտներն իրենց կզգան հարմարավետ, կիմանան, թե ցանկացած խնդրի դեպքում ինչպես 

դիմեն ուսուցչին, կհասկանան իրենցից ուսուցչի ակնկալիքները, կզգան, թե ուսուցչի համար 

որքան կարևոր են իրենց մտքերը, զգացմունքները, գաղափարները, անհանգստություններն ու 

պահանջմունքները։ Իրենց ուսուցչի ստեղծած հաղորդակցական, համագործակցային, 

հանդուրժող և ապրումակցող մթնոլորտի շնորհիվ սովորողները կհամոզվեն, որ ուսուցչի 

համար ևս հաճելի է իրենց միջավայրում լինելը, կգնահատեն նրա կապվածությունն ու իրենց 

հետ ժամանակ անցկացնելու, նրանց խմբի հավասար անդամը լինելու ուսուցչի 

պահանջմունքները։ Այսպիսի կրթական միջավայրում, աշակերտներից յուրաքանչյուրը 

համոզված է լինում, որ ինքն այդ կոլեկտիվի հավասար և լիիրավ անդամն է, ու իրեն զգում է 

հարմարավետ ապահով։  

 

 

 

 

 

 

 

 

 

 

 

 

 

ՈՐԵՎԷ ՍՈՑԻԱԼԱԿԱՆ ԽՄԲԻ ՊԱՏԿԱՆԵԼԻՈՒԹՅԱՆ ՊԱՀԱՆՋՄՈՒՆՔԻ ԲԱՎԱՐԱՐՄԱՆ ԴԵՊՔՈՒՄ 

ԱՇԱԿԵՐՏՆ ԶԳՈՒՄ Է, ՈՐ՝ 

համադասարանցինե

րի և ուսուցչի համար 

ինքն արժեք է, և 

նրան գնահատում են 

 ունի ազատ 

համագործակցելոու

, հարորդակցվելու 

կարողություններ 

ինքը կարող է 

խմբում հարցեր 

տալ, անկաշկանդ 

օգնություն խնդրել 

կարողունակ և 

պաշտպանված է 

 

դպրոցում 

(դասարանում) 

հաճույք և դրական 

զգացումներ է 

ստանում 

համադասարանցիներ

ի շրջանում ինքը 

ապահով է զգում  

ուսումնական 

գործընթացում չի 

ունենում 

անհանգստություններ

, լարվածություն։  

սովորում է աշխատել 

համախմբված թիմով 

2.Երեխաների նկատմամբ հարգանքը, նրանց զգացմունքները, գաղափարները, 

արժեքները կարևորելը։ Կրթական միջավայրում սովորողի հարմարավետության զգացումը 

մեծապես պայմանավորված է նրանով, որ իրեն հարգում են, անկեղծորեն հետաքրքրված են 

իր կյանքով, զգացումներով, գաղափարներով, դժվարություններով և ուրախ են իր 

ձեռքբերումների, հաջողությունների համար։ Աշակերտը համոզվում է, որ իրեն հարգում են, 

երբ զգում է, որ իր կյանքը միջավայրի մարդկանց հետաքրքրում է, նրան ուշադրություն են 

դարձնում, իր հետ միասին ուրախանում են, տխրում, դրականորեն են արձագանքում իր 

ձեռքբերումներին, արձագանքում են իրեն վերաբերող խնդիրներին, չեն խանգարում, չեն 

խոչընդոտում իրեն որևէ հարցում։ Ուսուցչը ընդունում և գնահատում է նրանց 

գաղափարները, տեսակետները, որոշումները, կենսափորձը և աջակցում է, որ նրանք 

անկաշկանդ ներկայացնեն դրանք։ Ընդ որում՝ կարևոր է ոչ միայն ուսուցիչ - աշակերտ ակտիվ 

հաղորդակցությունը, այլև աշակերտներին ուշադիր լսելը և ըմբռնելը, աշակերտների 

մտքերին, գաղափարներին, առաջարկություններին արձագանքելը, դրանք խրախուսելը, 

տարածելը և ուսուցման գործընթացում հղումներ կատարելը։ Այս նպատակով, օրինակ, 

տարրական դասարաններում իրականացվող դասերի, էքսկուրսիաների, զրույցների, տարբեր 

իրադրությունների քննարկման ժամանակ ուսուցիչը պիտի խթանի, որ աշակերտները 

պատմեն իրենց զգացմունքների մասին, վերլուծեն դրանք, ներկայացնեն իրենց հոգսերը։ 

Շահեկան է մայրենիի դասերին ստեղծեն զգացմունքների բառարան (որպեսզի աշակերտները 

յուրացնեն այն բառերը, որոնց միջոցով կարելի է դիպուկ ներկայացնել իրենց ապրումները, 

զգացմունքները և այլն), կազմակերպեն իրադրային խաղեր, դերային երկխոսություններ, 

քննարկեն ընթացքն ու արդյունքները և այլն։ Կարելի է նաև «Մտքերի տարափի» միջոցով 

(«Մտագրոհ») աշակերտներին առաջարկել գրել, թե ինչպես կուզեին, որ ուսուցիչները վարվեն 

իրենց հետ։ Կարևոր է, որ աշակերտների մեջ ձևավորվի այն համոզմունքը, թե հենց այդպես էլ 

պիտի վերաբերվել բոլորին և եզրակացնեն. «Վարվի՛ր մարդկանց հետ այնպես, ինչպես կուզես, 

որ նրանք վերաբերվեն քեզ»։  

 Արդի մանկավարժական մոտեցումներում երեխաների իրավունքները դրսևորվում են 

նոր տեսանկյունից. երեխային պիտի գնահատել որպես երեխա, այն բանի համար, թե նրանք 

ինչպիսին են այսօր, ինչ են անում կամ ինչ կարող են անել հենց հիմա` մանկության տվյալ 

փուլում, և ոչ՝ որպես ապագայի մարդ. «Գնահատել այստեղ և հիմա», - սա է երեխայի 

գնահատման ժամանակակից սկզբունքը։ Այսինքն, ուսուցչի խնդիրն է ոչ միայն ուղղորդել 

երեխայի զարգացումը, այլև ճանաչել, հասկանալ և հարգել նրան այսօրվա՛ փուլում և 

չգնահատել նրա զարգացման մակարդակը «հասուն մարդու չափորոշիչներով»[1]։  

Կրթական բարենպաստ միջավայրում աշակերտների ձեռքբերումները 

3․Կրթական հարմարավետ մթնոլորտը աշակերտի ինքնադրսևորման, 

ինքնազարգացման և ինքնագերազանցման պայման։ Անառարկելի է, որ արհեստավարժ 

ուսուցչի ամենակարևոր կարողություններից են աշակերտի հետ համագործակցությունից 

հաճույք ստանալը, նրան ուշադիր լսելը։ Միայն այսպիսի մթնոլորտում աշակերտն 

ինքնավստահ կարտահայտվի, կասի այն, ինչի մասին խոսելու կարիք ունի․ աշակերտը կզգա, 

որ ինքն ընդունված է, ապահով, որ նրան սատարում են ու վստահում իր 

հետաքրքրությունների բավարարման ճանապարհին, խաղալիս և ինքնադրսևորվելիս։ 

Սակայն, երբ աշակերտին աշակերտին դիտողություն են անում, շտկում են, թույլ չեն տալիս 

արտահայտվել, ապա այդ պայմաններում աշակերտն իրեն թերարժեք է զգում, և ընդունում է, 

որ ինքը զրկված է ազատ արտահայտվելու իրավունքից ու հարմարվում է այդ իրավիճակին։ 

Ուսումնական գործընթացում ինչպես միմյանց, այնպես էլ ուսուցչին հարցեր տալը, միմյանց 

տեսակետները քննարկելը և համաձայնվելն ու հակադարձելը, սեփական մոտեցումները 

պաշտպանելը, բարեկիրթ մշակույթի պահպանմամբ վիճելը պիտի ընդունվի որպես 

արտահայտան ձև, ձայնի, կարծիքի ազատություն։ Ի միջի այլոց, տարրական դպրոցում 

մտքերի ազատությունը կարող է դրսևորվել ոչ միայն խոսքով, այլև նկարելու, դերային 

խաղերի, իրադրային վիճակների, երգի, պարի, գովազդային վահանակների պատրաստման և 

այլ ստեղծագործական գործընթացներում։ Եվ, որպեսզի խոսքի, մտքերի, զգացմունքների 

ազատ արտահայտման ձևերը մանկավարժորեն ճիշտ կիրառվեն, կարևոր է հաշվի առնել 

երեխաների մտածողության տեսակների բազմաբնույթությունը։  

բարձրացնում 

են սեփական 

ինքնագնահա

տականը 

 

ձեռք են բերում 

այլոց նկատմամբ 

ապրումակցման և 

կարեկցանքի 

որակներ  

 

Երբ ուսուցիչն աշակերտներին հարգում է, հետաքրքրվում է 

նրանց զգացմունքներով, գաղափարներով և կյանքով, արձագանքում է 

այդ ամենին, ապա նրանք` 

 

սովորում են 

հարգել 

ուրիշներին 

 

ձեռք են բերում 

իրենց 

գաղափարների, 

տեսակետների, 

զգացմունքների 

մասին խոսելու 

ունակություններ 

 

կատարելագո

րծում են 

իրենց 

հաղորդակցա

կան 

կարողություն

ները 

Երեխայի հոգեկան, ֆիզիկական առողջության և ստեղծագործականության զարգացման 

գործում խաղը չափազանց կարևոր դեր ունի։ Խաղն այն անվտանգ տարածքն է, որտեղ 

երեխաներն իրենց դրսևորում են ազատ և անկաշկադ։  

Հաճախ երեխաները դժվարանում են խոսքերով արտահայտել իրենց զգացումները, 

դրսևորել ֆիզիկական ու հոգևոր ուժը, սակայն խաղի ժամանակ անթաքույց (երբեմն՝ 

ենթագիտակցորեն) նրանք դրսևորվում են այն ամենը, ինչով իրենք «լի են»։ Ծանոթանալով 

երեխաների խաղերի բովանդակությանն ու հետևելով ընթացքին՝ կարելի է բացահայտել 

նրանց կարիքները, բարդույթները, ընտանեկան հարաբերությունները, ընտանիքի 

խնդիրները. եթե երեխաների կյանքն ընտանիքում առավել ծանր է, նրանց խաղի մեջ կարող 

են ընդգրկվել հիվանդության, մահվան, հոգատարության կամ նրա պակասի, 

անհանդուրժողականության, ապրումակցման դրվագներ։ Խաղերի բովանդակության և 

կազմակերպման գործընթացի ճիշտ ուղղորդումը կարող է նպաստել կրթական բարենպաստ 

միջավայրի ստեղծմանը, երեխաների ստեղծագործական ունակությունների բացահայտմանն 

ու զարգացմանը։  

 Մանկավարժական գործընթացների ուսումնասիրությունները ցույց են տվել, որ 

սովորողի ստեղծագործականությունը դրսևորվում է ոչ միայն բարենպաստ կրթական 

մթնոլորտում, այլև, եթե երեխաների բացասական զգացմունքային դրսևորվումներն 

ուսումնասիրվում են և ճիշտ ուղղորդվում։ Հոգեբաններն ապացուցել են, որ երբ անձն իր 

հոգսերը նկարում է, վերածում է երգի կամ քանդակի, բանաստեղծության կամդիպաշարի, 

ապա դրանք` որպես բացասական ապրումներից «ազատման» միջոցներ, բեռնաթափում են 

մարդուն, միջավայրը թեթևացնում են բացասական լիցքերից և ստեղծում են 

հարմարավետություն։ Փաստորեն աշակերտների ոչ միայն խաղի ընթացքից և նրա 

բովանդակությունից, այլև ստեղծագործական դրսևորումներից ուսուցիչը կարող է 

բացահայտել իր սաների հոգեվիճակը և այլ բնույթի խաղային, ստեղծագործական 

գործունեության ճանապարհով ստեղծել հարմարավետ կրթական միջավայր։ Ընդ որում` այն 

երեխաները, որոնց տվյալ իրավիճակն օգնում է իրենց ստեղծագործական ունակությունների 

դրսևորմանն ու զարգացմանը, իրենք ևս մտածում են և պլանավորում այնպիսի 

իրավիճակներ, տեսլականներ և վարկածներ, որոնք նրանց գործունեությունն ու կյանքը 

կհանգեցնեն դրական արդյունքի։ Այսինքն, երեխաները խնդիրների հաղթահարման 

ճանապարհին սովորում են ինքնուրույն գտնել այն ուղիներն ու հնարները, որոնց միջոցով 

կարող են դիմագրավել իրենց խնդիրները։ Սա այն դեպքում, երբ ուսուցիչը երեխաներին 

տալիս է ազատ դրսևորվելու, ծագած խնդիրներն ինքնուրույն լուծելու հնարավորություն և 

ելքեր։ Նման կրթական միջավայրը աշակերտի զարգացման համար էականորեն բարենպաստ 

է, և հարմարավետ։  

Կրթական հարմարավետ միջավայրում աշակերտների ձեռքբերումները 

Երբ ուսուցիչն ստեղծում է այնպիսի կրթական միջավայր, որտեղ աշակերտները կարող 

են անկաշկանդ արտահայտել իրենց մտքերը, ապա նրանք`  

 կարողանում են ներկայացնել իրենց հույզերը, գաղափարները, ճանաչում են և 

զարգացնում սեփական անձը և ձեռք են բերում այլոց նկատմամբ ապրումակցման, 

կարեկցելու որակներ,  

 ձեռք են բերում ինքնուրույնություն, ուսումնական դրական դրդապատճառներ և 

ինքնարտահայտման կարողություններ, գիտակցորեն են ներկայացնում և մեկնաբանում 

իրենց կենսափորձը,  

 սովորում են գնահատել մշակույթը` որպես մարդկային զգացմունքների դրսևորման 

միջոց, ինքնուրույն ծրագրավորում և իրականացնում են իրենց գործունեության քայլերը,  

 ընդարձակում են իրենց ճանաչողական հետաքրքրությունները, սովորում են 

ինքնուրույն լուծել ծագած խնդիրները և խոսքային ու ոչ խոսքային միջոցներով ներկայացնել 

սեփական կենսափորձն ու զգացումները,  

 ապրում են հպարտության և բարձր ինքնագնահատման զգացումներ, զգում և 

գնահատում են սեփական մտքերն ու գաղափարներն ազատ արտահայտելու, այդ 

առնչությամբ խոսելու, դատելու իրենց մեջ առկա հնարավորությունն ու ուժը։  

4․ Աշակերտների ճանաչողական հետաքրքրությունների ընդարձակմանը խթանումը և 

այդ նպատակով աշակերտներին հաղթահարելի ռիսկերի մղումը։  

Աշակերտների նախաձեռնությունները, ուսումնաորոնողական- հետազոտական 

գործունեությունը, դիտումները, փորձարարությունը խթանող կրթական միջավայրը նրանց 

մղում է ճանաչողական հետաքրքրությունների բավարարմանը նպաստող հաղթահարելի 

քալերի։ Այսպիսի միջավայրում խթանվում է երեխաների մտավոր, ֆիզիկական, հոգեկան և 

սոցիալական զարգացումը` բարձրացնելով նրանց ինքնագնահատականը, զարգացնելով 

սեփական «ես»-ի մասին պատկերացումները և սոցիալական կարողունակությունները։ Սա, 

ըստ էության, տարաբնույթ ուսումնական պարապմունքների ընթացքում սովորելու 

պայմանների առկայությունն է բո՛լոր աշակերտների համար։ Այսպիսի միջավայրում 

ստեղծվում են հաջողությունների հասնելու այնպիսի պայմաններ, որոնք կնպաստեն այն 

խոչընդոտների հաղթահարմանը, որոնց աշակերտները կհանդիպեն բարձր մակարդակի 

ունակություններ ձեռք բերելու ձգտման ճանապարհին․ յուրաքանչյուր աշակերտ կաշխատի 

իր հնարավորությունների «սահմանամերձ գոտում», իրեն կզգա հարմարավետ վիճակում և 

կարողունակ, կծավալի ինքնուրույն գործունեություն, և կզգա ընդամենը թեթև սատարման 

կարիք, չի՛ հուսահատվի ուսումնական բեռի տակ, չի՛ ապրի սթրես։  

Եթե ուսուցիչը կանխազգում է, որ իր աշակերտները կհաղթահարեն ուսումնական տվյալ 

խնդիրը և կհասնեն հաջողությունների ու ամենակարևորը` այդ մասին ասում է նրանց, ապա 

հենց միայն այդ հնարով նա օգնում է աշակերտներին` զգալու ավելի «հաջողակ», զարգացնում 

է նրանց ինքնուրույնությունը, ինքնավստահությունը, ձևավորում արդյունավետ սովորելու 

դրդապատճառներ։ Արդյունքում՝ աշակերտների ինքնահարգանքը կտրուկ բարձրանում է, երբ 

նրանք փաստում են, որ հասել են իրենց առջև դրված նպատակներին։ Միաժամանակ 

այսպիսի մոտեցումն այլ վերաբերմունք կձևավորի անհաջողությունների նկատմամբ․ 

աշակերտներն անհաջողությունը կդիտեն ոչ թե իբրև սովորելու գործընթացի անհաջող 

ավարտ, այլ ուսումնական բնական գործընթաց, որպես նոր բարձունքների ձգտման 

մարտահրավեր։ Հայտնի է, որ բազում հայտնագործություններ ծագել են նրանց հեղինակների 

համար չնախատեսված, պատահական անհաջողությունների արդյունքում։ Բազմաթիվ 

գիտնականներ, այսպես ասած, համարվել են «անհաջողակներ», «ձախորդներ», սակայն 

հետագայում դարձել են հանրաճանաչ։ Օրինակ, Էյնշտեյնը, Բեթհովենը, Տոլստոյը և այլք։ 

Նրանց մասին պատմությունների ունկնդրումը աշակերտների մեջ կձևավորի ավելիին 

ձգտելու, դժվարությունները հաղթահարելու երեխաների հեռահար դրդապատճառներ, 

ուսուցիչը նրանց կմղի համարձակ քայլերի` կարևորելով ոչ թե նրանց գործունեության 

վերջնարդյունքը, այլ անցած ճանապարհը, ձեռքբերումներն ու այն դրսևորումները, որոնց 

նրանք հանդիպում են և հաղթահարում։ Այս ընթացքում կարևոր է, որ աշակերտները 

ներշնչվեն հույսով և վստահությամբ, որոնեն և մշակեն նպատակին հասնելու 

այլընտրանքային ուղիներ, և եթե անհաղթահարելի դժվարություններ են առաջացել, ու 

աշակերտները հիասթափված են, սրտնեղած, ուսուցիչը նրանց կարող է ցուցաբերել լրացուցիչ 

աջակցություն` չկանխելով երեխաների ինքնուրույնությունն ու նախաձեռնողականությունը։  

Այսպիսով, երբ ուսուցիչն ստեղծում է այնպիսի կրթական միջավայր, որն աշակերտներին 

դրդում է սովորելու և զարգանալու համարձակ քայլերի, ապա նրանք` 

 զերծ են մնում տարեկիցների, ընդհանրապես՝ միջավայրի քննադատությունից, 

ծաղրից, զգում են, որ իրենց գնահատում են և ընդունում այնպիսին, ինչպիսին իրենք կան,  

 ձգտում են մասնակցել դժվար, բայց հաղթահարելի ու հետաքրքիր գործունեության, 

ձեռք են բերում ինքնավստահություն, բարձր ինքնագնահատական,  

 ուսումնական գործընթացում զգում են ուրախություն, բերկրանք, չեն վախենում 

փորձել նորը, ծանոթանալ անծանոթ մարդկանց հետ, նախաձեռնել նոր գործեր[3]։  

Այսպսով, երբ ուսուցիչն աշակերտներին ժամանակ է տրամադրում, նրանց հետ 

ճանապարհ է գնում, ծիծաղում է, կատակում, պատմում իր կյանքից հետաքրքիր դեպքեր, 

նրանք համոզվում են, որ ուսուցչին հաճելի է նրանց հետ շփվելը, ժամանակ անցկացնելը։ 

Այսպիսի հարաբերությունների դեպքում ձևավորվում է աշակերտների այն համոզմունքը, որ 

ուսուցիչը ոչ թե իր պարտականություններն է կատարում, այլ նրան հաճելի է իրենց հետ, որ 

նա ևս իրենց կարիքն ունի։ Բնականաբար, այսպիսի մթնոլորտն աշակերտներին ևս 

պարտավորեցնում է ուսուցչի հետ անկեղծ լինել, վստահել իրենց խնդիրները՝ հավատով, որ 

նա արագ կարձագանքի, չի դատապարտի իրենց, կաջակցի իրենց պահանջմունքների 

բավարարման խնդրում։ Այսպիսի մթնոլորտ կստեղծվի միայն այն դեպքում, երբ ուսուցիչը 

բացահայտի, ճանաչի և գնահատի յուրաքանչյուր աշակերտի ինքնատիպությունը` 

դրսևորելով անհատական հարաբերություններ, սատարի նրան ցանկացած պարագայում և 

անհաջողությունների դեպքում ոչ թե դատապարտի, այլ աշակերտի հետ միասին մշակի նրան 

աջակցելու գործողությունների ծրագիրը։ Աշակերտների ջանքերի և ձեռքբերումների 

նկատմամբ ուսուցչի դրսևորած խրախուսանքը, ոգևորությունն և հրճվանքն ապացուցում են, 

որ նա իրոք իրենց հետ է, և ցանկացած պարագայում նեցուկ է ու աջակից։ Այսպիսի 

միջավայրում աշակերտներն ուսուցչին անվերապահորեն և վստահությամբ կդիմեն 

ցանկացած խորհրդատվական հարցով` վստահ, որ ուսուցիչն իրենց կհավատա և ժամանակ 

կտրամադրի, ամեն ինչ կանի` աջակցելու իրենց նախաձեռնություններին (նստել 

աշակերտների հետ, լսել նրանց, մտնել երկխոսությունների մեջ, խաղալ հաճելի և հետաքրքիր 

խաղեր և այլն)։ Այսպիսի մթնոլորտում ուսուցիչը, բնականաբար, կնկատի, որ աշակերտների 

մի մասի հետ դժվար չէ կապվածություն ստեղծելը, իսկ մեկ այլ խմբի հետ՝ չի ստացվում։ 

Ուսուցչի մանկավարժական վարպետությունը պայմանավորված է այդ պատճառներով 

մտահոգվելու, իրադրությունը վերլուծելու և արդյունավետ աշխատանքային ընթացակարգ 

մշակելու ու փորձարկելու` նրա արդյունավետության համար օգտագործելով իր ջանքերն ու 

բոլոր հնարավորությունները։  

PUPILS’ SATISFACTION AS A CONDITION OF ENVIRONMENTAL EDUCATION 

Pupils’ basic demands are discussed in the article. The author substantiates that the educational 

environment will be comfortable only in case of satisfying those demands. The author has observed 

four groups of demands that are essential for pupils and has represented the main pedagogical 

environment for satisfying them. 

Keywords: pupils’ needs, comfortable learning environment, social group, non-competitive 

relationship, positive feeling, respect, empathy, compassion․ 

 


